
Manzil Toh De

maine dil se kaha, tu zara ek manzil toh de

ya phir dhoondh laaon use, teri rajaa-mandi toh de..
aankho ke khawaab sab khali pade hai

aangan bikhra sa hai, rahe paltane lagi hai

sukhe lamhon ke saaye mein mujhe koi ghar toh de..
baithkar jisme karoon baatein main uski aur duniya ki
mausam ke gulashtiyaar mein wo hasin pal toh de..
maine dil se kaha, tu zara ek manzil toh de

ya phir dhoondh laaon use, teri razaa-mandi toh de

Na Jaane Tum Kyun Karte Ho Ese

na jaane tum kyun karte ho ese, dekho ab ye manzar dil ko raas nahi hai
aankho ko din bhar bas, teri raahon ki talash rahti hai

shaam dhalte hi yadoon mein, simat kar kya so jaate ho phir

na jaane tum kyun karte ho ese, dekho ab ye manzar dil ko raas nahi hai

dil ki har tasveer ke pichhe, bas tera hi naam pada tha humne

kisi bheed mein jab na mile tum, toh kya karte hum, dil ke dar par hi ek ghar liya
tha humne

roz milte toh ho wahaan, bas wahi bahane dohra jaate ho phir

na jaane tum kyun karte ho ese, dekho ab ye manjar dil ko raas nahi hai

chupke se kahta hai mujhse, shayad khafa hai tumse ye dil

nasaaj samjha hai tumne ise, deedar se ab darta hai ye dil

baate teri hum ab nahi karenge, nahi base ho ab iss dil mein tum

deewana hoon kya tera? nahi hoon tera main, lamhon ki aahat mein thahar kyun
jaate ho phir

na jaane tum kyun karte ho ese, dekho ab ye manzar dil ko raas nahi hai

Shaam

Shaam ke mehkate gulshan mein,
Roohi si chaandni sharmayi

Jaane kyun aaj phir,

Wo chanchal pari yaad aayi

